
	వ.	
కొనియాడు నాతఁ డని యనవలెఁగాని కొనియా డాతం డని యనరాదు.

20 లక్షణము

	గీ.	
వర్తమానార్థవిహితచు వర్ణమునకుఁ

గలిగియుండును లేకుండు నలర సంధి

నగు చరిగె నగుచు నరిగె నాఁగ నిచ్చు

చలరె నిచ్చుచు నలరె నా జలధితూణ.

ఉదాహరణ

	గీ.	
అనుచు దొలినుడి యభిలాష మెనయమూఁగి

పలుక దరహాసనర్మగర్భంబు గాఁగ

నుత్తరము పల్లవశ్రేణి కొసఁగు చలరు

లమ్ముదురు పుష్పలావిక లప్పురమున.

	గీ.	
హరునితోడ విరోధించి యంధకుండు

యుద్ధ మొనరించు చొక్కనాఁ డోహటించి

యజగవోన్ముక్తఘననిశితార్ధచంద్ర

బాణనిర్భిన్నవక్షఃప్రపాతుఁ డగుచు.

కాశీఖండము




	క.	
విమలస్ఫాటికహాటక

రమణీయదరీనిరంతరస్ఫీతనగేం

ద్రము మాల్యవంతమును ను

త్తమచరితులు చూచు చరిగి తద్విపినమునన్.

